
Allsherjarnefnd Alþingis

Viðbótarumsögn Héraðsdóms Reykjavíkur um 59. gr. frumvarps til laga um 
meðferð sakamála

Auk þess, sem fram kemur í umsögn dómsins um ofangreint frumvarpsákvæði er 
eftirfarandi tekið fram af hálfu Sigríðar Ingvarsdóttur héraðsdómara, sem mesta reynslu 
hefur af skýrslutökum af bömum í Héraðsdómi Reykjavíkur vegna ætlaðra kynferðisbrota 
gagnvart þeim:

„Ég tel það fyrirkomulag, að böm gefi skýrslu fyrir dómi við frumrannsókn máls, 
mjög óeðlilegt og óheppilegt. Fyrir því eru nokkrar ástæður.

Yfirleitt er mjög mikilvægt að bregaðst skjótt við þegar grunur leikur á að bam 
hafi sætt kynferðisbroti. Mun erfíðara er að láta skýrslutöku fara fram með stuttum 
fyrirvara þegar skýrslu þarf að taka af bami fyrir dómi heldur en ef skýrslan væri 
tekin hjá lögreglu. Er það vegna þess að rannsókn fyrir dómi er mun þyngri í vöfum 
en skýrslutaka hjá lögreglu. Samræma þarf tíma hjá dóminum, lögreglunni, 
verjanda, réttargæslumanni og starfsmanni bamavemdamefndar. Þetta getur verið 
mjög tímafrekt þar sem allir þessir aðilar eru oftast önnum kafnir og eiga þess ekki 
kost að skipuleggja tíma sinn með stuttum fyrirvara. Oft þarf því að breyta tímanum 
og aðlaga hann stundatöflu þeirra sem koma að skýrslutökunni. A f þessum sökum 
verður skipulagið oft og tíðum þungt í vöfum og tefur fyrir því að skýrslutakan geti 
farið fram. Mun auðveldara væri að skipuleggja skýrslutökuna af baminu hjá 
lögreglu. Þannig væri hægt að koma því til leiðar að taka skýrslu af bami fyrr en 
ella, sem er mjög mikilvægt, bæði vegna rannsóknarhagsmuna og fyrir bamið.

Við skýrslutöku af bami fyrir dómi eru margir kallaðir til, þ.e. dómarinn, 
lögreglan, kunnáttumaður til aðstoðar við skýrslutökuna, verjandi, 
réttargæslumaður, starfsmaður bamavemdar og tæknimaður sem sér um hljóð- og 
myndupptöku. Ef skýrsla væri tekin hjá lögreglu kæmu augljóslega mun færri að

skýrslutökunni, væntanlega aðeins starfsmenn lögreglu og e.t.v. einn starfsmaður 
bamavemdar.

Stundum kemur fyrir að verjendur trufla skýrslutöku með því að mótmæla 
framgangi hennar. Það hefur t.d. komið fyrir þegar verjandi telur að frásögn 
bamsins sé komin út fyrir rannsókn á hinu ætlaða broti. Þetta er oft byggt á 
misskilningi, en er engu að síður mjög óheppilegt, óeðlilegt og truflandi fyrir 
rannsóknina. Mikilvægt er fyrir rannsókn sem þessa að leita skýringa á öllu sem 
tengist líðan bamsins og samskiptum þess við þann sem grunaður er um refsivert 
brot gagnvart baminu. Mikilvægt er einnig að trufla ekki bamið að óþörfu þegar 
það gefur skýrslu vegna rannsóknar á meintu kynferðisbroti og að það geti skýrt 
sjálfstætt frá málsatvikum, eins og þau horfa við baminu.

Þessar ályktanir eru allar byggðar á reynslu sem fengist hefur á næstum níu árum 
við meðferð þessarra mála fyrir Héraðsdómi Reykjavíkur. Þótt reynslan hafi að 
mörgu leyti verið góð eru þó alvarlegir annmarkar á þessu fyrirkomulagi, eins og 
sýnt hefur verið fram á með útskýringum hér að framan.

Þá verður að telja mjög mikilvægt að líta einnig til þess jákvæða sem komið hefur 
í ljós við meðferð og rannsókn þessara mála. Fyrst má þar nefha að mjög góð 
reynsla er af því að sérþjálfaðir lögreglumenn taki skýrslur af bömunum. 
Skýrslutökur í þeim tilvikum hafa nær undantekningarlaust gengið mjög vel og sýna 
að þjálfun, þekking og reynsla rannsóknarlögreglumanna skilar árangri. Tveir þeirra 
rannsóknarlögreglumanna, sem aðallega hafa tekið skýrslur af bömum fyrir 
Héraðsdómi Reykjavíkur, hafa mikla reynslu af skýrslutökum, m.a af bömum og 
unglingum. Þeir hafa einnig aflað sér viðeigandi menntunar, svo sem með námi við 
lögregluskólann í Manchester í júlí 2006, en þaðan luku þeir prófum með góðum 
árangri. í öðru lagi má nefiia að samvinna dómsins og lögreglunnar hefur verið 
mjög góð og lærdómsrík fyrir alla. Ég tel ekki nokkum vafa á því að ef staðið 
verður jafn vel að þjálfun lögreglunnar og gert hefur verið á undanfbmum árum þá 
sé lögreglan mjög vel hæf til að annast skýrslutökur af bömum á frumstigi 
rannsóknar. A f öllu þessu má jafnframt álykta að öll þjálfunin og reynslan, meðal 
annars af samstarfi við dóminn, muni skila sér í góðum og árangursríkum 
vinnubrögðum lögreglunnar, verði henni falið með lögum að annast skýrslutökur af 
bömum við umræddar frumrannsóknir.

Eins og alltaf þarf að miða allar aðgerðir við að sem bestur árgangur náist. Á það 
ekki síst við um jafn erfiðar rannsóknir og þær sem snúast um ætluð kynferðisbrot 
gegn bömum. Mikilvægt er að læra af reynslunni og reyna eftir fremsta megni að 
nýta það sem er jákvætt og skilar árangri en um leið sníða af vankanta sem hafa

greinilega komið í ljós við meðferð þessara mála hér fyrir dóminum. Með því að 
lögreglu verði fengið rannsóknarvald í þessum málaflokki á ný verður að telja að 
rannsóknarhagsmunir séu best vemdaðir.“

Að lokum skal tekið fram að reynslan hefur sýnt að einungis er ákært í mesta lagi í 
20% af þeim málum þar sem tekin hefur verið skýrsla af bami fyrir dómi vegna gruns um 
kynferðisbrot vegna hinnar erfiðu sönnunaraðstöðu sem uppi er í þessum málum. Sú 
vinna, sem fram fer með núverandi fyrirkomulagi, með aðkomu fjölda aðila, leiðir því 
ekki til útgáfu ákæru í um 80% tilvika.

F.h. Héraðsdóms Reykjavíkur,


